
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐊᓯᔾᔨᕐᑐᖃᙱᑦᑐᖅ ᐋᓐᓂᐊᖃᕐᓇᙱᑦᑐᓕᕆᔨᑦ 

ᒪᓕᒃᑕᐅᖁᔭᖏᓐᓂᑦ ᒥᑦᑎᒪᑕᓕᖕᒥ 
 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 18, 2022)−ᓘᒃᑖᖅ ᒪᐃᑯ ᐹᑐᓴᓐ, ᓄᓇᕗᒻᒧᑦ 

ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᖅᑲᐅᕗᖅ ᐅᓪᓗᒥ ᐋᓐᓂᐊᖅᑕᐃᓕᒪᔪᓕᕆᓂᖅ 

ᑭᒃᑯᑐᐃᓐᓇᕐᓄᑦ ᑭᒡᓕᖏᓐᓂᑦ ᒥᑦᑎᒪᑕᓕᖕᒥ ᖃᓱᔭᐅᕝᔮᙱᑦᑐᑐᑦ ᓇᒡᒐᔾᔭᒥ, ᕕᕗᐊᕆ 21 

ᐅᖃᐅᓯᐅᖅᑲᐅᔪᑎᑐᑦ.   

“ᐊᒥᓱᕈᖅᐹᓪᓕᕐᓂᖏᑦ ᓄᕙᒡᔪᐊᕐᓇᖅ-19−ᑖᕐᑐᑦ ᒥᑦᑎᒪᑕᓕᖕᒥᑦ ᑕᒪᑐᒪᓂ ᐱᓇᓱᐊᕈᓯᖕᒥᑦ, 

ᐊᑦᑕᕐᓇᕐᒪᑦ ᐊᓯᔾᔨᕆᐊᒃᓴᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᖏᑦ 

ᓄᓇᓕᖕᓂ ᒫᓐᓇᐅᔪᖅ,” ᐅᖃᐅᖅᑐᖅ ᓘᒃᑖᖅ ᐹᑐᓴᓐ. “ᖃᐅᔨᓴᐃᓐᓇᕐᓂᐊᕐᑕᕗᑦ ᑕᒪᓐᓇ 

ᓄᓇᓕᖕᒥᐅᓪᓗ ᓈᓚᖁᕙᒃᑲ ᒪᓕᒋᐊᓕᖕᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 

ᓴᖅᑭᑕᐅᓯᒪᔪᑦ ᐃᑲᔪᖅᑐᕐᓗᓯᓗ ᐱᓇᔪᒃᑐᓂ ᓯᐊᒻᒪᓗᐊᕐᑕᐃᓕᑎᑦᑎᓂᖕᒥᑦ ᓄᕙᒡᔪᐊᕐᓇᖅ-19−ᒥᑦ 

ᒥᑦᑎᒪᑕᓕᖕᒥᑦ.” 

ᒪᑐᐊᖅᓯᒪᔭᕆᐊᖃᓪᓚᕆᒃᐳᑦ ᑕᒪᐃᓐᓂᒃ ᓄᓇᓕᖕᓂ ᐊᒻᒪᓗ ᐱᔭᕆᐊᖃᓪᓚᕆᙱᑦᑐᑦ ᓱᓕ 

ᐊᐅᓪᓚᑲᑕᖁᔭᐅᙱᑉᐳᑦ. ᒫᓐᓇ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑭᒡᓕᒋᔭᐅᔪᑦ 

ᒥᑦᑎᒪᑕᓕᖕᒥᑦ ᐅᑯᐊ: 

• ᓯᓚᒥ ᑲᑎᙵᖃᑦᑕᖅᑐᑦ 25-ᖑᔭᕆᐊᖃᖅᐳᑦ ᐃᓄᐃᑦ.  

• ᐃᓘᑉ ᐃᓗᐊᓂ ᑲᑎᙵᔪᑦ ᖁᓕᐅᔭᕆᐊᓕᑦ ᐃᓄᐃᑦ ᐊᑕᐅᑦᑎᒥ, ᐃᒡᓗᒥᐅᖃᑎᒌᓪᓗ 

ᐃᓚᐅᓗᑎᒃ. ᐃᓄᒋᐊᒃᑐᒃᑯᕕᑦ ᐃᓗᐊᓂ, ᐅᑯᓇᓂᓗ ᐱᙳᐊᕐᕕᑦ ᑭᐱᙳᐃᔭᕐᕕᓪᓗ 25−ᓂᑦ 

ᐃᓄᖃᕈᓐᓇᖅᑐᑦ ᐅᕝᕙᓘᓐᓃᑦ 25 ᐳᓴᓐᑎ ᐃᓄᒋᐊᒍᓐᓇᕐᓂᖓ. 

• ᐃᓕᓐᓂᐊᕐᕕᑦ ᐸᐃᕆᕕᓪᓗ ᐅᒃᑯᐃᖓᐃᓐᓇᕈᓐᓇᕐᑐᑦ.  

• ᑐᒃᓯᐊᕐᕖᑦ ᑭᒡᓕᖃᖅᑎᑕᐅᔪᑦ ᐃᓐᓄᒍᓐᓇᕐᓂᖓᑕ 50ᓂᑦ ᐅᕝᕙᓘᓐᓃᑦ 25 ᐳᓴᓐᑎᒥ, 

ᐃᙱᕆᐊᖃᙱᖦᖢᑎᒡᓗ.  

• ᓯᐊᕐᕆᔮᕐᕕᖕᒥ ᐃᓐᓄᒍᓐᓇᕐᓂᕆᔭᖓ ᐅᓄᖅᓯᒋᐊᕈᓐᓇᕐᓗᑎᒃ 25-ᓂᒃ ᐃᓄᖕᓂᒃ 

ᐅᕝᕙᓘᓐᓃᑦ 25% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᑐᐊᖅᐸᑦ, 

ᐊᒻᒪᓗ ᐅᓄᓛᖃᕐᓗᑎᒃ 25−ᓂᒃ ᖁᙱᐊᕆᐊᖅᑐᖅᑐᓂᒃ. ᕿᑎᖃᑎᒌᙱᓪᓗᑎᑦ ᐃᓕᒌᑦ. 

• ᐱᓪᓗᐊᑕᐅᙱᑦᑐᑦ ᓇᖕᒥᓂᖁᑎᒋᔭᐅᔪᑦ ᑭᓯᐊᓂ ᐃᓄᖕᓄᑦ ᐱᔨᑦᑎᕋᐅᑎᑦ ᐅᒃᑯᐃᕈᓐᓇᕐᑐᑦ. 

• ᑲᑎᙵᔪᓂᑦ ᐃᓅᓯᓕᕆᔭᐅᕙᒃᑐᑦ ᖁᓕᑦ ᐃᓄᐃᑦ ᐅᖓᑖᓃᑦᑕᕆᐊᖃᙱᑉᐳᑦ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-36 

• ᑖᒃᓰᑦ ᐊᑕᐅᓯᑐᐊᕐᒥᑦ ᐃᑭᒪᑎᑦᑎᔪᓐᓇᖅᑐᑦ ᐊᑐᓂ ᑖᒃᓯᑐᖃᖅᑎᓪᓗᒍ 

ᒪᑐᐊᖅᓯᒪᔭᕆᐊᖃᕐᓗᑎᓪᓗ. 

• ᒥᕐᙳᐃᖅᓯᕐᕖᑦ ᓯᓚᒥ ᐱᙳᐊᕐᕖᓪᓗ ᒪᑐᐃᖓᔪᓐᓇᖅᑐᑦ, ᐃᒡᓗᕐᔪᐊᑦ ᓱᓕ ᒪᑐᓯᒪᔭᕆᐊᓖᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᐅᓗᑎᑦ: 

https://www.gov.nu.ca/health/information/nunavuts-path.  

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ− ᑲᒃᑭᓕᑲᑕᒡᓗᓂ, ᖁᐃᕐᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐊᓂᖅᑎᕆᑦᑎᐊᕈᓐᓇᙱᓪᓗᓂᓗ −  ᐅᖄᓚᖁᔭᐅᕗᖅ 

ᓄᕙᒡᔪᐊᕐᓇᒧᑦ ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ 

ᐅᓐᓄᒃᑯᑦ ᑲᓇᖕᓇᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ ᑭᓯᐊᓂ ᑐᐊᕕᖕᓇᕐᐸᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᒪᓕᒃᑕᐅᔭᕆᐊᓕᖕᓂᓪᓗ ᓄᕙᒡᔪᐊᕐᓇᖅ-19 ᒥᒃᓵᓄ ᓄᓇᕗᒻᒥᑦ, 

ᐅᕗᙵᐅᓗᑎᑦ: https://www.gov.nu.ca. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

